
Боныхъёд Gismeteo-йы бёрёггёнёнтём гёсгё, 10 октябры нё уардзён. Уёлдёфы 
температурё – 9-22 градусы хъарм. 

Боны дёргъ — 11,19 Хурыскаст — 06,08
Хурныгуылд — 17,27

Валютёйы аргъ Доллар — 85,42
Евро — 95,47 12 +

ФЕСТИВАЛЬ 
Кавказыл тох: историйы ёцёгдзинад

ТЕМАТИКОН ФАРС
Ёнцойбон

СПОРТИВОН ФИДИУЁГ 
Дзюдо 

Àðãú 10 ñîìû

Ö¸éóò, ¸ôñûì¸ðòàó, ðàтò¸ì í¸ êúóõò¸
Àáîí ê¸ð¸äçèì¸, Èðû ë¸ïïóò¸!..

Ö¸ãàò Èðûñòîíû ðåñïóáëèêîí àä¸ìîí ãàçåò

Дзырды фарн
Ёддаг фидыцён – дарёс, 
мидёггагён – уды хъомыс. 

      ЁМБИСОНД

 Парламентёй 

Финансон 
нывылдзинад ёмё 
социалон нысантё

Уыд Республикё Цёгат Ирыстон-Аланийы 
ёвдём равзёрст Парламенты фёндзай ёхсё-
зём ёмбырд. Амыдта йё Парламенты Сёрдар 
ТУСКЪАТЫ Таймураз.

Депутаттё равзёрстой 
ёмё ивддзинёдтё ба-
хастой 2026 азы ёмё 
2027-2028 азты пъланон 
рёстёгмё республикон 
бюджетмё. Закъоны про-
екты фёдыл ныхас кодта 
республикёйы финансты 
министры хёстё рёстёг-
мё ёххёстгёнёг Оксана 
Карова.
Куыд загъта, афтёмёй 

бахёссинаг ивддзинёдты 
нысан у бюджеты сёйраг 
бёрёггёнёнтё фёбёл-
вырддёр кёнын, цёмёй 
финанстёй хёдзардзин-
дёрёй пайдагонд цёуа, 
социалон нысантё та – 
ёнёкъуылымпытёй ёх-
хёстгонд. Афтё, хъалонты 
ёмё ёнёхъалонты ёф-
тиёгтё ацы аз фёфыл-
дёр уыдзысты 2 миллиард 
ёмё 699 милуан сомёй. 
2027-2028 азты пъланон 
рёстёгмё, куыд нысан-
гонд цёуы, афтёмёй хи 
ёфиёгтё фёфылдёр 
уыдзысты 1 мил-
лиард ёмё 902 
милуан сомёй – алы 
уыцы аз дёр. Бахёссинаг 
ивд-дзинёдтё нымай-
гёйё, 2026 азы бюджеты 
ёфтиёгтё фёфылдёр 
уыдзыс-ты 3 миллиард 
ёмё 676 милуан сомёй, 
хёрдзтё та – 4 миллиард 
ёмё 424 милуан сомёй. 
Хёрдзтён сё фылдёр, 
раздёрау, уыдзысты со-
циалон. Адёмён социалон 
ёххуысты хёрдзтыл бафт-
дзён 1 миллиард ёмё 
735 милуан сомы. Ацы ёх-
цайён йё тёккё фылдёр 
– 1 миллиард ёмё 583 
милуан сомы – сты сёр-
магонд ёфсёддон опера-
цийы архайджытён ём-
бёлгё бафыстытё.
Ёппёт ацы ивддзинёд-

тё нымайгёйё, 2026 азы 
республикон бюджеты бё-

рёггёнёнтё сты ахём: 
ёфтиёгтё – 57 миллиар-
ды ёмё 914 милуан сомы, 
хёрдзтё – 59 миллиарды 
ёмё 881 милуан сомы. 
Бюджеты кадаварыл баф-
тыд 747 милуаны ёмё 
536,7 мин сомы, афтё-
мёй, бюджеты кадавар ра-
уад 1 миллиард ёмё 966 
милуан сомы.
Бахёссинаг ивддзинёд-

ты фёдыл ныхас кён-
гёйё, Тускъаты Таймураз 
куыд загъта, афтёмёй ног 
бюджет бахъахъхъёдта 
йё социалон ахадындзи-
над. Йё ныхасмё гёс-
гё, бюджет дзуапп дётты 
сёйраг национ проекттё 
ёххёст кёнынён. Стыр 
куыст арёзт ёрцыд на-
цион проект «Ёнёниз-
дзинад хъахъхъёнынад»-ы 
нысантё сёххёст кёны-
нён ёмё дарддёр дёр 
ёххёстгонд цёудзысты. 
Уыимё, закъонёвёрына-
дон оргёнты разамонёг 
йё ‘ргом аздёхта хи ёф-
тиёгтё фылдёр кёныны 
фарстамё.

– Республикёйы район-
ты цёугё ёмбырдтё ара-

зыны рёстёг Парламенты 
Совет сёрмагондёй ёр-
ныхас кёны, куыд муни-
ципалон бюджеты, афтё 
республикон бюджеты 
ёфтиагджын хайыл. Уыцы 

ёфтиёгтё фёфылдёр 
кёнынён нём гёнён-
тё, ёнёмёнг, ис, ёмё 
уыцы куыст иумё дард-
дёр ёххёст кёндзыстём. 
Уымёй рахизгёйё, пад-
дзахадон хёрдзтё хъёуы 
лёмбынёг ёвзарын ёмё 
сём иудадзг цёст дарын. 
Афтё куы уа, уёд ёппёт 
бюджетон процесстё дёр 
уыдзысты нывыл, – загъта 
Парламенты Сёрдар.
Уымёй уёлдай, депу-

таттё ёрныхас кодтой 
республикёйы Ёвзарён 
къамис сфидар кёныны 
фёдыл Парламенты уы-
наффёйыл, ныридёгён 
дзы чи уыд, къамисы уыцы 
уёнгтён сё куысты ём-
гъуыд кёронмё кёй ахёц-
цё, уымё гёсгё. Къами-
сы ног уёнгтё равзарыны 
хъуыддаг арёзт цёудзён 
закъонмё гёсгё – феде-
ралон ёмё регионалон 
закъонёвёрынады амынд 
чи ис, уыцы бындурыл ён-
цой кёнгёйё.

ДЕДЕГКАТЫ Зёлинё

 Бёрёгбон 

Сё фёллой – арфёйаг
Нё республикёйы хъёууон хёдзарады цы бирё 

хорз адём фёллой кёны, уыдонён у сё профес-
сионалон бёрёгбон. Цёгат Ирыстоны агропромыш-
леннон къабазён цавёр ёнтыстдзинёдтё бафтыд 
йё къухы, цы зындзинёдтё ёвзарынц, уый фёдыл 
нё уацхёссёг фембёлд РЦИ-Аланийы хъёууон 
хёдзарады министры хёдивёг КЪАДЗАТЫ Игори-
мё:

– Бирё цёлхдуртё ёвё-
ры цард хъёууон хёдзара-
ды къабазы райрёзтён, 
фыццаджыдёр, зёхкусё-
джы ёрдзы хорзёх хъуа-
мё уа, дыккаг та – хидвёл-
лой кёуыл фёкодта, уыцы 
цёттё продукцийён аргъ 
нё вёййы. Фёлё зындзи-
нёдты ныхмё кёддёрид-
дёр фидар лёууы адёй-
маг. Уымё гёсгё ацы азы 
куысты бёрёггёнёнтёй 
зёрдё рухс кёны.
Нё республикёйы хуым-

зёххытё ис 190 мин гекта-
ры. Уыдонёй фёззыгёнд 
культуртё байтыдтой 70 
мин гектары – фёззыгон 
мёнёу, хъёбёрхор, гён, 
хохаг хъёдур ёмё рапс. 
Иууылдёр афойнадыл 
ёфснайд ёрцыдысты, ёр-
карстой дзы 220 мин тон-
нёйы бёрц тыллёг, уый, 
ивгъуыд азы ацафонимё 
абаргёйё, у 27 мин тон-
нёйы фылдёр.
Куыд ёрвылуалдзёг, 

афтё ныр дёр нё хуым-
зёххыты фылдёр хай, 70 
гектары, бацахста нартхор, 
нё хёдзарёдтё ныссагъ-
той 140 гектары картоф, 80 
гектары халсартё, байтыд-
той 8 мин гектары ёхсы-
нён, хъёбёрхор, уыимё, 
дыргътё, гагадыргътё 
ёмё ёндёр культур-
тё. Ацы аз къёвдаджын 
скодта, тауён кампани 
ёмгъуыдёй чысыл фёс-
тёдёр райдыдта, уымё 
гёсгё хорёфснайёнты 
рёстёг дёр аивта.

«Росагролизинг»-имё 
ёмгуыстад кёнём, уымё 
гёсгё нё хёдзарёдты 

фёзынд ног мёркусён 
техникё.
Нё республикёйы 

а г р о п р о м ы ш л е н н о н 
комплексы рёзт аразём 
«Хъёууон хёдзарады 
ёмё хъёууонхёдзарадон 
продукцийы, хомаг ёмё 
хойраджы базарадён уаг-
дёттёг» паддзахадон 
программёмё гёсгё.
Федералон ёмё 

республикон бюджетёй 
2026 азы паддзахадон 
ёххуыс къабазён уыдис 

1212,9 милуан сомы. Уыцы 
ёххуысы фёрцы бирё 
куыстытё сёххёст кёнын  
бафтыд къухы. Ёхсызго-
нёй зёгъдзынён, 302 гек-
тары бёрц ёрыгон дыргъ-
дёттё кёй ныссагътам, 
фёзындис нём ног тала-
донтё.
Алывёрсыг ёххуыс ис 

хёрзмыггаг фосдарынады 
къабазы кусджытён – 25,4 
милуан сомы сын радих 
кодта паддзахад, субсиди-
тё райстой кёсагдарён 
ёмё хёрзмыггаг стур-
восы куыстгёнёг хёдза-
рёдтё. Ёхсыр ёмё ёх-
сыры продукттё уадзынён 
та 2026 азы радих кодтой 
36 милуан сомы.
Уёрёсейы Хъёу-

уон хёдзарады минис-
трады уынаффёйё 

архайём федералон пад-
дзахадон информацион 
системётё «Меркурий» 
ёмё «Хориот»-ы. Афтё-
мёй хыгъд цёуынц ёп-
пёт хъёууонхёдзарадон 
цёрёгойтё дёр. Район-
ты бынёттон администра-
цитё ёмё хъёууон хё-
дзарады управленитён ис 

хёслёвёрд, куыст цёуы, 
ёмё ныридёгён фосы 70 
проценты хыгъды ёвёрд 
ёрцыдысты.
Алы ёнтыст дёр бёр-

нондзинадёй райдайы. Цы 
мадзёлттё арёзт цёуы, 
уыдон иууылдёр ахсджиаг 
сты. Паддзахадон програм-
мёты бындурыл ёххуыс 
райсынц стыр куыстуёт-
тё, фермерон хёдзарёд-
тё, бинонты фермётё, 
стёй, уыцы куысты фыц-

цаг къахдзёфтё чи кёны, 
ахёмтё. Уый, ёнёмёнг, 
фёзындзён иумёйаг бё-
рёггёнёнтыл.
Иннё вазыгджын фарс-

та – рёзгё фёлтёры 
’ргом хъёууон хёдзарад-
мё раздахын. Хорз специ-
алисттё цёттё кёныны 
нысанимё нё бёстёйы 
Хъёууон хёдзарады мини-
страд "Россельхозбанк"-
имё кёй расидтысты, 
уыцы программё ныр 
цалдёр азы ныфсджын 
къахдзёфтё кёны. Нё 
республикёйы 21 скъо-
лайы ёнтыстджынёй кусы 
40 агрокъласы. Ёрёджы 
Тёмисчъы, сывёллёт-
ты реабилитацион центры 
фёзуатыл, ацыд агро-
кълёсты фестиваль. Ёмё 
дзы цы нё уыдис фенён! 
Сывёллёттё равдыстой 
сёхи къухвёллойы уагъд 
продукци – дыргътё, хал-
сартё, чидёртё та да-
рынц инкубатортё, зилынц 
ногуагъд цъиутём, уыдон 
дёр федтам.
Хёххон паддзахадон 

аграрон университеты та 
ныр фёндзём хатт йё 
куыст райдыдта проект 
«Фермерты скъола».
Фёззёг ралёууыд, 

ёмё зёхкусёгён йё 
сагъёстё иууылдёр баст 
сты йё тыллёг афойнадыл 
бафснайынимё. Кёй 
зёгъын ёй хъёуы, ёнцон 
рёстёг не ’скодта – зы-
наргъ сты тауинёгтё, ар-
таг, минералон хъацён-
тё. Уымё гёсгё, зёххы 
бёркад кёй фыдёбонёй 
цёуы, йё куыстыл ёну-
выд чи у, уымён хъуамё 
не ’ппёт дёр нё сёрёй 
ныллёг акувём.
Бёркадджын ёмё 

амондджынёй, ёнёниз 
ёмё зёрдёрухсёй цё-
рут. Бёрёгбоны хорзёх 
уё уёд!

ГУГКАТЫ Жаннё

 «Уёрёсейы раздзогтё» 

Фембёлд – ёрыгон 
разамонджытимё

Республикёйы Сёргълёууёг Сергей МЕНЯЙЛО 
фембёлд президенты платформё «Уёрёсе – гё-
нёнты бёстё»-йы, «Эльбрус», зёгъгё, Уёрёсейы 
раздзогты клубы хай чи у, «Обучающие экспеди-
ции», зёгъгё, уыцы проекты архайджытимё.
Фембёлды архайдтой 

республикёйы Хицауа-
ды Сёрдары хёдивёг 
Алыбегты Эллё, ахуы-
рад ёмё наукёйы мини-
стры хёстё рёстёгмё 
ёххёстгёнёг Андрей 
Швецов ёмё Фёсивёды 

хъуыддёгты фёдыл ко-
митеты сёрдары хёстё 
рёстёгмё ёххёстгёнёг 
Дзгойты Станислав.
Фараст адёймаджы цы 

къорды ис, уый ёрцыд 
Цёгат Ирыстонмё, цё-
мёй бынаты базонгё уа, 

бёрёггёнёнтимё ар-
хайыны хъуыддаг ахуыра-
ды къабазы куыд арёзт у, 
уыимё ёмё эксперттимё 
иумё рахёссын ахём уы-
наффётё, цёмёй систе-
мё куса ноджы хуыздёр. 
Ацы проект ёххёстгонд 
кём цёуы, Цёгат Ирыс-
тон у Уёрёсейы ёртё 
ахём регионтёй иу. Иннё 
дыууё сты Мёскуы ёмё 
Кемеровойы облёсттё.

Сергей Меняйло уазджы-
тён арфё ракодта ёмё 
загъта, «Уёрёсейы раз-
дзогтё», зёгъгё, ацы кон-
курсы чи архайдта, уыдо-
нён сё къухы ныридёгён 
дёр бафтыд бирё хорз 
хъуыддёгтё саразын, кус-
джытён разамынд дёт-
тыны программёйы фёр-
цы та сём фёзынд стыр 
фёлтёрддзинад.

– Сё курдиаты, фёл-
лоймё уарзондзинады, 

ныфс ёмё фидардзина-
ды фёрцы ёрыгёттё куы 
басгуыхынц, уёд уый у 
иттёг хорз. Конкурс «Уё-
рёсейы раздзогтё»-йы 
чидёриддёр архайдта, 
се ‘ппёт дёр сты уёла-
хиздзаутё. Фёлё дард-
дёр дёр хъёуы размё 
цёуын. Уё зёрдыл ёй 
бадарут – разамонёг 
хъуамё зона раст ёмё 
дёсны уынаффётё хёс-
сын, уыимё, уёззау ёмё 
тыхст рёстёджыты дёр. 
Афтё куы уа, уёд дзы 
рауайдзён дёсны раза-
монёг. Ахуырады къаба-
зы та нём ис раппёлинаг 
хъуыддёгтё, уёлдай фыл-
дёр нын бантыст фёс-
таг фондз азы. Архай-
дзыстём дарддёр дёр, 
ёмё нё фёлтёрддзина-
дёй уын рёдауёй фёхай 
кёндзыстём, – загъта 
Сергей Меняйло.
Цёгат Ирыстоны Сёргъ-

лёууёг хъёугё амынд-
дзинёдтё радта ёрыгон 
разамонджытён. Алчи дзы 
загъта йё хъуыды.
Бёрёг куыд у, афтё-

мёй проект «Обучающие 
экспедиции» ёххёстгонд 
цёуы Уёрёсейы Федера-
цийы Рухсады министрады 
хъёппёрисёй.

РЦИ-Аланийы 
Сёргълёууёг

ёмё Хицауады 
пресс-службё

 Хицауадёй 

Инвестицитён – 
ёмбёлгё уавёртё

Республикёйы Хицауады Сёрдар ДЗАНАЙТЫ Барис сарёзта 
ёмбырд Уёрёсейы Федерацийы Инвестицион картёйы регио-
налон хай саразыны фёдыл.
Ёмбырды архайдтой хицаудзи-

над ёххёстгёнёг оргёнты, про-
филон министрадтё ёмё му-
ниципалон районты разамонджы-
тё. 
Инвестицион картё у проекттён 

хъёугё фёзуат агуырыны ёмё 
инвестортён гёнёнтё ёмё ёх-
хуысы мадзёлттё аразыны иу-
мёйаг нымёцон фёрёз. Алкёйы 
бон дёр у территорийё спайда 
кёныны фёдыл курдиат бадёт-
тын, стёй ауёй кёныны тыххёй, 

хаццоны радтыны кёнё инвес-
тор ссарыны тыххёй йё зёххы 
хай, бёстыхай кёнё проект иу-
мёйаг базёйы сёвёрын. Уый у 
бизнесён баххуыс кёныны ёмё 
регионты рёзтён ахъазгёнёг 
ахсджиаг фёрёз. Фёзынд Уё-
рёсейы Федерацийы Хицауады 
уынаффёйё. Картёйы ёвдыст 
цёуынц, паддзахады ёмё хицён 
адёймёгты исбоны чи ис, уыцы 
инвестицион фёзтё. 
Республикёйы экономикон рёз-

ты министры хёстё рёстёгмё 
ёххёстгёнёг Олег Быкадоров 
куыд загъта, афтёмёй картёйы 
ёвёрд ёрцыд 20 регионалон 
фёзы. 
Дзанайты Барис хёс сёвёрдта 

ацы куыст рапарахат кёнын, цё-
мёй инвестортё се ‘ргом здахой 
Цёгат Ирыстонмё. Ахём уынаф-
фё рахаста нё республикёйы 
Сёргълёууёг Сергей Меняйло. 

– Инвестицион картё ёвдисы 
республикёйы хъомыс ёмё спай-
дагёнён кёмёй ис, уыцы фёз-
уёттё ёмё ёххуысы мадзёлттё 
иумёйаг нымёцон тыгъдады. Уый 
у ахсджиаг къахдзёф инвестицион 

архайдён республикёйы уавёр-
тё скёныны, стёй экономикё 
ёмё социалон къабазы рёзтён 
уёлёмхасён мадзёлттё ара-
зыны хъуыддаджы, – загъта Дза-
найты Барис, стёй хицаудзинад 
ёххёстгёнёг оргёнтён ёмё 
районтён бахёс кодта Инвести-
цион картёйы ёвёрд хъусын-
гёнинагмё иудадзыгдёр цёст 
дарын, инвестицион проекттё 
ёххёст кёнынён дзы алкёддёр 
ахсджиаг ёмё, чи нё базёронд, 
ахём хъусынгёнинаг куыд уа, 
афтё.

Нё уацхёссёг

 Фестиваль 

Кавказыл тох: историйы ёцёгдзинад

Ацы дыууё боны Дзёуджы-
хъёуы Хъёбёлоты Билары 
номыл Сывёллётты сфёл-
дыстады республикон га-
луаны цёуы фестиваль 
«Битва за Кавказ: гра-
ни истории». 

Уый арёзт ёрцыд «Хъёбатырты 
фёлтёр», зёгъгё, ацы истори-
ко-патриотон проекты фёлгёты. 
Проект ссис республикон фё-
сивёдон форум-конкурсы уёла-
хиздзау. Проектён йё ном дёр 
йе уёлё – «Фёсивёд». 
Фестивалы архайджытён ар-

фё ракёнынмё ёрбацыд рес-
публикёйы Хицауады Сёрдар 
Дзанайты Барис.
Фестиваль саразыны нысан уыд 

Цёгат Ирыстонимё баст Фыды-
бёстёйы Стыр хёсты стырдёр 
хёстытёй иуы тыххёй цаутё 
арф ёмё ёппётвёрсыгёй ба-
цамонын ёмё сё базонын, стёй 
фёсивёды ‘хсён интернеты ны-
рыккон гёнёнты фёрцы истори 
парахат кёнын. 
Фестивалы фёлгёты йё сараз-

джытё бацёттё кодтой 1942-1943 
азты Цёгат Ирыстон фашистон 
лёбурджытой бахъахъхъёнынимё 
баст тематикон равдыст «Битва 
за Кавказ». Фенён дзы ис Дзёу-
джыхъёу (уёды горёт Орджо-
никидзе) немыцёй бахъахъхъё-
ныны героикон цаутё, знаджы 
ныхмё фидёрттё аразыны Ирыс-
тоны дзыллё куыд архайд-

той, Суаргом знагёй бахъахъ-
хъёныны хёстыты курсант-
тё-денджызонтё цы стырхъёба-
тырдзинад ёмё лёгдзинад рав-
дыстой, Орджоникидзейы бынмё 
немыц дёрёнгонд куыд ёрцыд, 
ёппёт уыдёттимё баст къам-
тё ёмё экспонаттё. Стёй ма 
– фёсчъылдымы архайджыты 
сгуыхтдзинад, заводтё ёмё кол-
хозтё фронтён куыд ёххуыс код-
той, хёцёнгарз ёлхёнынён адём 
ёхца куыд ёмбырд кодтой, уый 
дёр. 
Хицёнёй дзы ёвдыст ёрцыд 

сабыр цёрёг адёмён знаг цы 

фыдмитё кодта, стёй, Фыдыбёс-
тёйы Стыр хёсты Кавказыл тох 
куыд ахсджиаг уыд ёмё йын цы 
нысан уыд, уый. 
Фестивалы фёлгёты арёзт ёр-

цыд дыууё тематикон сессийы. 
Амыдта сё Хъуыссёты Михал. 
Фестиваль байгом кёныны фё-
дыл арфё ракодта РЦИ-Аланийы 
Ветеранты советы сёрдар Фриа-
ты Хъазыбег.
Фестивалы фыццаг боны сес-

сийы сёйраг хъуыды уыд: 
«Историкон цауты рёстдзи-
над бахъахъхъёнын – рёзгё 
фёлтёры хъомылады бындур». 
Ёмбырды архайджытё бай-

хъуыстой республикёйы национ 
политикёйы ёмё аддагон баст-
дзинёдты министры хёстё 
рёстёгмё ёххёстгёнёг Бё-
гъиаты Аланы раныхасмё. Ны-
хасы сёр уыд ахём: «Кавказыл 
тохён йё стратегион нысаниуёг: 
хёсты архайёг дыууё фарсён 
дёр уыцы тох афтё ахсджиаг цё-
мён уыд?»
Уыцы бон ма ёмбырды сёйраг 

фарстайыл рыныхасгёнёг уыд 
историк Есиаты Барис. 
Уый фёстё сессийы архайджы-

тё бакастысты кинонывмё «Битва 
за Кавказ».
Дыккаг бон та ёвдыст ёрцыд 

киноныв «Без срока давности. 
Несломленная Осетия». Ацы хатт 
фембёлды темё уыд «Истори-
ческая правда или пропаганда: 
как говорить на темы войны и ге-
ноцида в современном публичном 
пространстве». Сессийы уазёг 
уыд Хетёгкаты Къостайы номыл 
Цёгат Ирыстоны паддзахадон 
университеты историон факульте-
ты декан, историон наукёты кан-
дидат Плиты Зёлинё.      
Фестиваль саразыны хъёппё-

рис равдыстой автономон ёнё-
коммерцион дыууё организацийы 
«Историко-культурон рухсады 
центр «Фыдыбёстё» ёмё фё-
сивёды рёзтён ёнцонвадат уа-
вёртё аразыны центр «МЫ». 

ДЕДЕГКАТЫ Зёлинё, 
къамтё систа 

Татьяна ШЕХОДАНОВА

Нё интервьютё

Телеуынынад 
«Мир»-ы бёрёгбон
Ёмбалады хуыздёр телеуынынад «Мир» ёхсызгонёй сёмбёлд йё равзёрды 

34 азыл. Паддзахёдты хсён телерадиокомпанийы сёрдар Радик БАТЫРШИН 
уацхёссёг Андрей КОРОЛЕВЁН дзуры хуыздёр дунеон тардицитыл, кёнгё
интеллект эфиры йёхи куыд дары, уыдёттыл. 

Фёлё уал Радик Батыршин раздёр 
цыбыр дзуаппытё радта уацхёссёджы 
фарстатён, загъта, фылдёр чингуытё 
кёй кёсы, уёгъд рёстёг ныртёккё йё 
къухты вёййы Донато Корризийы «Поте-
рянные девушки Рима». Уарзы денджыз, 
уымён ёмё йын йё равг радзёбёх 
кёны, ёрыгондзинад ёмё фёлтёрддзи-
нады хсён ёвзары фёлтёрддзинад.
Ёнёхъён «Мир»-ён разамындёт-

тыны тыххёй та загъта афтё: « 19 азы 
размё ёрбацыдтён телерадиокомпа-
нимё. Кёд ёмё мёхёдёг Ёппёт-
уёрсеон радио ёмё телекомпанийё 
ёрбацыдтён «Мир»-мё, уёддёр тынг 
тарстён, нё зыдтон, мё бон ацы коман-
дё уёлдёр ёмвёзадмё сисын бауы-
дзён, ёви нё…».

– Телерадиокомпани «Мир» уыдис 
ёмё ссис, цёмёй хицён кёнынц за-
мантё?

– Мах Хёдбар Паддзахёдты Ёмба-
лады, технологиты цёстёй акёсгёйё, 
аразём хуыздёр телеуынынад. Зё-
гъём, Ёмбалады нё телеуынынад ком-
коммё эфирмё рацыд виртуалон сту-
дийё. Кондадон тыгъдадон комплекс та 
уацхёссджытён бар дётты дунейы алы 
къуымтёй ёрмёджытё дёттынён. Мё 
хъуыдымё гёсгё Уёрёсейы ерысхъом 
базарады «Мир» ис раззагдёр дёс ком-
паниты хсён. Бындур ын чи сёвёрдта, 
уыцы паддзахёдты интерстё хъахъхъёд 
цёуынц, сёйрагдёр у бёрц зонын.

– Радик, алы бёстёты «Мир»-мё 
кёй кёсынц, уымён йё сусёгдзинад 
цёй мидёг ис?

– Сё бон базонын у ёппёт хабёрт-
тё, ис зонындзинёдтё райсён ёмё сё 
спайда кёнён. Уёдё нё телеуынынад 
зёрдёхёлар кёй у, уый дёр адём ба-
зыдтой. О, ёцёгдёр ис, мёнё «зумер»-
тё кёй хонынц, фёсивёды ахём фёл-
тёр. Уыдон классикон телеуынынадмё 
нё кёсынц. Мах сын сё размё хёссём 
сёрмагонд контент – цыбыргонд видео 
«шортс»-тё. Аразынц сё телеуынынады 
дёсны кусджытё, мёнё сё, хатыр ба-
кён, фёлё цавёрдёр блогертёй нё 
исём. Кёсынц, хёрзхъёд конд цы ёр-
цыд, уымё. «Мир» та цы кёны, уый бёр-
зонд ёмвёзадыл.

– «Алы бон дёр иумё»-йы бынду-
рыл дунеон телерадиокомпани  «Мир» 
ёрбаиу кодта дзыллон хабархёссёг 
фёрёзтё. Ацы хъуыдыимё алы бон 
дёр комкоммё эфиры радиойы ра-
цёуы «Мир 24» информацион прог-
раммё. Ёрбаиу кёныны хъуыды цёй 
мидёг ис?

– «Мир» у, Ёмхёлардзинады бёстёты 
ёмё Гуырдзыйы чи кусы,  ахём бирё-
национ стыр компани. Мах дзурём ёмё 
ёвдисём,  нёхи зёрдёмё цы цёуы, 
иннётён дёр ахсджиаг цы у, уый. Ома, 
иунёг бёстёйы телевизормё кёсёг, 
радиомё хъусёг кёнё социалон хыз-
тёй пайдагёнджытё нё, фёлё ёмхуы-
зонёй. Кёнгё интеллекты тыххёй та 
зёгъдзынён афтё: «Уый у, пайда цё-
мёй кёнём, ахём фёрёз. Машинёйы 
цалхы болтытё къухёй дёр ис базилён, 
ис пневматикон дёгъёлёй дёр спай-
да кёнён. Алцыдёр баст у адёймаджы 

цёттёдзинадимё, йё дёсныдзинади-
мё. Кёд ёмё контент кёнгё интеллек-
ты ёххуысёй конд ёрцыд, уёд бёрёг 
уыдзён, автор ахуыргонддзинад хъуаг у 
ёви курдиат».

– Дё бон, Радик, рахатын у, контент 
кёнгё интеллект скодта ёви?

– Уайтагъддёр, фёлё кёнгё интел-
лекты фёрёзтё хуыздёргёнгё цёуынц. 
Зёгъём, программёты хсён каналтё 
ёнё кёнгё интеллекты технологитёй 
нал фидауынц. Нё телерадиокомпа-
ни «Мир» ёххёст у бирё зёрдёхёлар 
традицитёй. Хёрзаудён фондтён ёх-
хуыс кёнём, Сывёллётты хъахъхъёны-
ны бон эфир дёттём сабитён, фыццё-
гём сентябры агъоммё та «Зонындзи-
нёдты бон телеуынынад ёмё радиойы 
тыххёй» скёнём, ёрхонём уазджыты.
Ома, ёрмёст Мёскуыйы нё, фёлё 

Минскы, Бишкекы, Баку ёмё нё фили-
алтё кём ис, ахём ёндёр бёстёты. 
Алы бёстёты бархионтимё зиуты ар-
хайём, ёфснайём Хъаспы дёнджызы 
былгёрёттё Азербайджаны, Хъыргъыз-
ты республикёйы Иссык-Кульы былтё, 
Хъазахстаны хёххон кёмттё, ёппёт 
Ёмбалады бёстёты садзём тала бё-
лёстё, уёдё Доноры национ бон Мёс-
куыйы ёмё Ашуры бон Бакуйы раттём 
туг.

-Куыд зонём, афтёмёй дё-
хёдёг, Радик, рагёй дёр ём-
хиц дё хёххон лыжётём. Хуыз-
дёр курорттё ма нын ранымай Хёд-
бар Паддзахёдты Ёмбалады.

– Уый Алтайы – Манжерок, дарддёр 
– Красная Поляна, йё фёстё – Кеме-
ровайы облёсты – Шерегеш, дарддёр – 
Азербайджаны – Шахлан. Уым 2024 азы 
уыдтён ёмё дзы разыйё баззадтён, йё 
трассё дёр иттёг хорз у, сё лёггёдтё 
дёр бёрзонд ёмвёзады сты.

– Бузныг, де ргом ныхасы тыххёй.

Куыд зонём, афтёмёй Паддзахёд-
ты ‘хсён телерадиокомпани «Мир» у 
медиафёрёзты ёмхёладзинад, йе 
уёнгтё сты телеканалтё «Мир», «Мир 
24», радио «Мир», информацион пор-
тал МIR.24 TV ёмё социалон хызты 
аккаунттё. Медиахолдинг ёххёссы 
180 милуан адёймагыл.

 Алагиры районёй 

Пъёлицёйы 
цыппаркъахыг хёлёрттё
Алагиры скъола-интернаты фарёстём къласы ахуырдзаутё Цёрёгойты хъахъ-

хъёнён ёппётдунеон боны фёдыл бабёрёг кодтой Алагиры районы пъёлицёйы 
хайады кинологон службё. Уыцы ахсджиаг фембёлд арёзт ёрцыд директоры хъо-
мыладон куысты уынаффёгёнёг ёмё сывёллётты ёхсёнадон иугонды проект 
«Новигаторы детства»-йы ёмархайёг ТИНАТЫ Эллёйы хъёппёрисёй.

Пъёлицёйы кусджытё 
сывёллёттён зёрдиагёй 
радзырдтой сё цыппар-
къахыг ёмкусджыты куыд 
цёттё кёнынц, службё 
кёнынмё цавёр куыйты 
хуызтё ёвзарынц, ацы 
куысты куыд ахсджиаг у 
ёгъдау ёххёст кёныны 
фётк ёмё кинолог, стёй 
йё цыппаркъахыг ём-
балимё кёрёдзи куыд 
ёмбарой, уый тыххёй. 
Сывёллёттё сёхи цёс-
тёй федтой цыппаркъа-
хыг пъёлицёйёгтимё 
цы вазыгджын хъуыддёг-
тё ёххёст кёнынц, уый. 
Уымёй уёлдай ахуыр-
дзаутё, базыдтой бирё 
ногдзинёдтё цыппар-
къахыгтём куыд зи-
лын хъёуы, уый тых-
хёй. Скъоладзаутём 
цы фарстатё ёвзёрд, 
уыдонён цымыдисаг 
дзуаппытё хъуыстой дёс-
ны специалистты раны-
хёстёй.
Тинаты Эллё куыд ба-

фиппайдта, афтёмёй 
ахём фембёлдтё скъо-
ладзаутён ёххуыс кё-

нынц сё дунеёмбарынад 
уёрёхдёр кёнынён, гуы-
рын сём кёнынц бёр-
нон ахаст цёрёгойтём, 
нё цыппаркъахыг хё-
лёрттём хорз, рёвдаугё 
цёстёнгас даргёйё куыд 
фидардёр кёны ахаст-
дзинад семё.
Уыцы бон сывёллёттён 

ёрмёст зонындзинады 
экскурси не сси, фёлё 

ма базонгё сты ёрвылбон 
специалисттё сё цып-
паркъахыг хёлёрттимё 
цы ахсджиаг ёмё бёр-
нон куыст кёнынц, уыимё 
дёр.

ГЁЗЗАТЫ Зёринё,
Алагиры районы 
мидхъуыддёгты 

 хайады инспектор

ГАПБАТЫ Алетё

 Ирон хабёрттё  

Куырдуаты бадёг
Черчесты Сёхмырзё фидыд цы чызгимё уыд 

– Хъаммёрзаты Дадикка, уый куырдуаты фёбадт 
дыууё азы.
Уый бёрц фёбадт ноджы Цогойты Любё дёр 

– Созёты Дебойы къайаг.
Ёрхёссыны агъоммё-иу кодтой сиахсы цыд. 

Хастой къабайёгтё, сёрбёттёнтё, цъындатё, 
къафеттё хёстёгдёртён.
Чызджытё фылдёр хатт куырдуаты бадтысты, 

сиахсён-иу йё бон ирёд бафидын куы нё уыд, 
уёд. Иуёй-иутём та хорзау каст куырдуаты аба-
дын.
Черчесты Сёхмырзё ёмё Созёты Дебо ирёд 

цёмёй бафыстаиккой, уый сём уыд. Уыдис сём 
бирё фос, цёрёг хёдзёрттыл нымад уыдысты. 
Хъёрёсейён та ёнё хёс райсгё цанёбёрё-
джы уыд ирёд бафидын. Уымё гёсгё хёсты 
бацыд, ёрхаста Насхъидианы, фёлё, уыйфёс-
тё йё хёстё цёмёй бафыстаид, уый нё уыд, 
ёмё 1912 азы Америкёмё куыстагур фёцыд. 
Уырдыгёй фервыста ёхца, бафыста йё ирёды 
хёсрайст, фёлё йёхёдёг уым бацарёфтыд. 
Ам ын баззад лёппу – Хъауырбег. Америкёмё 
ма ацыдысты амондагур Цъамадёй Хъайттаты 
Угъалыхъ, Уырымты Гёбис ёмё Черчесты Тё-
тёрхъан. Уыдон дёр уым байсёфтысты.
Куырдуаты ма бадтысты, чызжы-иу чи куырдта, 

ууыл исты бёллёх куы ’рцыд, уёд. Фёлё уёд-
дёр сёйрагдёр аххосаг уыд ирёд. Тынг рагёй 
баззад, ёрыхъуыст ёмё ма ныр дёр фёкё-
нынц куырдуаты бадёг чызджыты цёгъдтытё. 
Нё хъёуккаг сидзёр чызг Черчесты Уёлга арёх 
кодта уыцы цагъд ёмё-иу цёссыгкалгё фён-
дыримё зарыд. Ёппётёй тынгдёр та йё кодта, 
уёлдёр куыд загътон, афтё Черчесты Бабуца... 
Уымён та йё уарзон Пагёты Брахъ мард фёци 
фыдгулы къухёй, ёмё цалдёр азы куырдуаты 
фёбадт...

Нал фёразын дыууадёс азы
Куырдуаты бадын, гъей!
Уайых ёрбауай, нанайы лёппу –
Мё иунёг уарзон, гъей!

Дё сидзёр бонтё мёнмё цы ’рхастай,
Мёнмё цы ’рхастай, гъей!
Балёгъстё кён дё фыды ’фсымёрён.
Дё фыды ’фсымёрён, гъей!

Цёст куы не ’ххёссы йё бирё фосыл,
Йё бирё фосыл, гъей!
Ирёд ёрбарвит мё тызмёг фыдён,
Ирёд ёрбарвит, гъей!

Уайых ёрбауай, нанайы лёппу,
Кёдмё дём бадон, гъей!
Куынёуал фёразын дыууадёс азы
Куырдуаты бадын, гъей!

Хатгай-иу дуар ёхгёдёй йё уаты зарджы-
тё кодта, ёппындёр фидыд чи нё уыд, сусёг 
уарзондзинад чи ’мбёхста ёмё ёнхъёлмё чи 
каст, ахём чызг дёр... Лёппу та-иу хъуамё зон-
гё дёр ницы кодта. Кёуёгау-иу кодтой чызджы 
фёндыры амонёнтё, рёсугъд ёнгуылдзтыл 
ныдзёвгёйё:

– Уёд та иу каст мёнырдём ракён,
Мёнырдём ракён, гъей!
Уёд та иу симд мёнимё акён,
Мёнимё акён, гъей!
Дё цёрайё цёрон, мёхи куыд дарон,
Мёхи куыд дарон, гъей.
Ох, гыцци, уёдё цы кёнон,
Нырма куыд цёрон, гъей!

***
Фёсивёд-иу арёх фёндыры цагъдмё зары-

дысты ноджы:

Лёппу: Де ’хсёв хорз уа, не ’фсин,
Цёй ёнкъардёй бадыс?
Къуырма, гоби цыма фёдё, 
Цыма дын кёндзынён, гъей!

Чызг: Ёрбайхъус-ма, лёгай,
Ёз куынёуал фёразын
Дё мад ёмё дё фыдён лёггад кёнынёй,
Райсом раджыйё ёхсёвы ёмбисмё
Цырагъау уырдыг лёууын.

Лёппу: Ныууадз-ма, мё хур,
Ныхъхъус у фёлтау.
Хъуыддёгтё нын сты фыдёлтёй баззайгё,
Хъуамё сыл алчи дёр

Хёцын фёраза,
Нё цардён сты фидауц.

Иумё: Де ’хсёв хорз уа, не ‘фсин,
Цёй ёнкъардёй бадыс.
Къуырма, гоби цыма фёдё, 
Цыма дын кёндзынён, гъей!

«Уёд та мём равдис...»
(Дуэт)
– Нанайы буц чызг, мё хуры фёрдыг,
Мё хуры фёрдыг!
Куы мём равдисис дё хъуымбыл дзыкку,
Дё хъуымбыл дзыкку.

– Цёмё равдисон мё хъуымбыл дзыкку,
Мё хъуымбыл дзыкку?
Куыннё федтаис сау бёхы дымёг.
Сау бёхы дымёг?

– Уё та мём равдис дё дыууё цёсты,
Дё дыууё цёсты.
– Цёмён равдисон мё дыууё цёсты,
Мё дыууё цёсты?
Куыннё федтаис сёууон ыстъалы,
Сёууон ыстъалы?

– Уёд та мём равдис дё дыууё ’рфыджы,
Дё дыууё ’рфыджы.
– Цёмён равдисон мё дыууё ’рфыджы,
Мё дыууё ’рфыджы?
Куыннё федтаис хуссайраг калмы,
Хуссайраг калмы?

– Уёд та мём равдис дё дыууё хъусы,
Дё дыууё хъусы.
– Цёмён равдисон мё дыууё хъусы,
Мё дыууё хъусы?
Куыннё федтаис Ёргъайы хъустё,
Ёргъайы хъустё?

– Уёд та мём равдис дё дыууё уадулы,
Дё дыууё уадулы.
– Цёмён равдисон мё дыууё уадулы,
Мё дыууё уадулы?
Куыннё федтаис сырхварс фёткъуытё,
Сырхварс фёткъуытё?

– Уёд та мём равдис дё дыууё былы,
Дё дыууё былы.
– Цёмён равдисон мё дыууё былы
Мё дыууё былы?
Куыннё федтаис къафетты сыфтё,
Къафетты сыфтё?

– Уёд та мём равдис дё дёллагхъуыртё,
Дё дёллагхъуыртё.
– Цёмён равдисон мё дёллагхъуыртё,
Мё дёллагхъуыртё?
Куыннё федтаис Зёнкъорды гёппёл,
Зёнкъорды гёппёл?

ХЪАЙТТАТЫ Сергей, 
«Ирон хабёрттё», 

Дзёуджыхъёу, 1998 аз

 Ахудынён  

«Бёргё, афтё куы уыдаид!»
Бауырнёд уё, абоны царды 

зындзинёдтён быхсынён 
стыр хъару хъёуы. Нёхи-

мё иу «кризисёй» нёма ‘рцёуём, 
афтё та иннё нё дуармё ёрбалёу-
уы, ёрбакъуырцц-къуырцц кёны, 
ёмё, кёд лёг дё, уёд ёй ма 
’рбауадз! Ирыстон дзёнётон бынат 
у, зёдбадён, фёлё, лёг ёхцайы 
капекк кём бакуса, ахём фадёттё 
къуындёг сты...
Фёсивёдёй бирётё сё сёр 

бафснайдтой, лидзынц – чи 
Мёскуы ёмё Бетъырбухмё, чи та 
–фёсарёнтём, сёхи фёдарынмё 
фёрёзтё агурынц. Диссаг та уый 
у, ёмё, кёд сё райгуырён зёхх 
бирё уарзынц, уёддёр – дардёй. 

Сёрибары уёлдёф чи сулёфы, уый 
фёстёмё здёхынвёнд нал скёны 
искуы иуы йеддёмё. Ам, нёхимё, 
дёр, дам, чи агура, уый ссардзён 
куыст. О, ссардзён, дзёбёх фёхё-
цёг ыл куы уа, уёд. Фылдёр хатт 
нё мызд – мамёлайы къёбёры 
фаг, цалынмё йё исыны рёстёг 
фёхёццё кёны, уёдмё йё лёг 
ёфстёуттёй хёрд фёвёййы.
Абоны царды зындзинёдтыл уыд 

сё ныхасы сёр Сахълёу ёмё Дже-
тёгъёзён дёр. Кёрёдзийы рагёй 
нал федтой, Джетёгъёз «уёрёсе-
дзау» у, Сахълёу та Ирыстоныл йё 
зёрдё нё ивы. Ахабёрттё кодтой, 
ёмё, куыд вёййы, афтё мыздмё 
ёрхёццё сты. Джетёгъёз дзёвгар 

феппёлыд йё улупайё, фаг, дам, 
мын сты алцёмён дёр, суанг ма 
аз дыууё хатты фёсарёнты баулё-
фынмё дёр. Ёрёджиау бафарста 
йе ’рдхорды, ды, та, дам, цас исыс.

– Нё дё бауырндзён, фёлё мё 
фыццаг мызд хёдзармё куы ’рба-
хастон, уёд нё фыд фысы сёр аха-
уын кодта! – дзуапп ратта Сахълёу.

– Ахём стыр мызд ёрбахастай, 
ёмё фыр цинёй кусарт акодта? – 
йё хъёлёсыуагыл хёлёг фёзынд, 
афтёмёй та йё афарста «уёрё-
седзау».

– Бёргё, афтё куы уыдаид! Фыр 
мёстёй йёхи нал баурёдта...

«Сенсаци»
Нёлгоймёгтё куы 

бакъорд вёййынц, уёд 
цёуыл фёдзурынц? 

Хъуымыздзых коса лёппутёй 
райдай ёмё урсбоцъо зёрёд-
тёй фёу – байхъус сём, уёд 
– фыццаджыдёр, сылгоймёг-
тё сты сё ныхасы сёр. Уыдо-
нёй рахизгёйё та – хёдтулгё, 
спорт, политикё...
Ацы хыгъды хёдтулгётё дык-

каг бынат хуымётёджы нё 
бацахстой – иуёй-иу лёгтё 
сё устыты уыйас нё уарзынц, 
сё машинётыл куыд зёрди-
агёй узёлынц. Дё фыдгулён 

йе ’фсён бёхы «зёрдёйы» 
куыстыл фёгуырысхо – уайтагъд 
ын йё низыхатт сбёрёг кёны, 
йё бинонты сусёгёй йё «адзё-
бёх кёны». Ёхцайы капекк ём 
куы нё уа, уёддёр ссардзён 
ивён хай балхёнынмё.
Нё сыхы лёппутён дёр ны-

хас бацайдагъ, хёдтулгёты 
техникон авналёнтыл дзурынц. 
Ёрхёццё сты бензинмё. Ар-
таг ницёйаг, сайд кёй у, уый 
сусёггаг нёу, алчидёр ёй йё 
машинёйыл ёнкъары. Дзури-
нёгтё – бирё, зёгъём, кёмён 
цас хёры йё хёдтулгё. Сё 

цёстёнгас раргом кодтой, 
фёлё иу хъуыдымё не ’рцыды-
сты:

– Сёдё километрён мён «Ма-
руся» ёрмёстдёр авд литры 
хёры, – сёрыстырхуызёй загъ-
та Сахълёу, – уёллёй, арды-
гёй горётмё йыл ацёуын, уым 
ёрзылдтытё кёнын, фёстёмё 
нёхимё ёрцёуын, ёмё ма дзы 
иу литры бёрц та фёстауёрц 
скёнын.

– Уый диссаг нёу, диссаг мын 
ёрёджы Корто дзырдта. Ард 
бахордта, стыр сомытё бакод-
та, мё машинёйы, дам, дёс 

литры куы нывгёнын, уёд, дам, 
мын дыууё къуырийы фаг вёй-
йы, – «сенсацион» хабар ракодта 
Дадо.

– Корто иу ранмё бацёуы, 
дзёбёх ныцъцъырхы, маши-
нёйыл сбадынмё нал сбёззы, 
ёмё йын искёй дуармё баз-
зайы. Йёхёдёг кёнё фысым-
тём бахсёвиуат кёны, кёнё 
та йё йё хёдзармё аласынц. 
Афтёмёй йын дёс литры 
афёдзваг хъуамё кёной, – йё 
пъёртт баппёрста «Доцент».

«Уё зиан бафснайут...»
Ирон адём цыргъзонд ёмё 

уадзымыс сты, зонынц 
айуан кёнын, ахынджылёг 

кёнын искёмёй. Мё фыд рухсаг 
уёд, ахём худёджы ныхёстё-иу 
ракодта, йё цёсгом-иу сагъёс-
хуызёй баззад, афтёмёй, ёмё-
иу адём гуыбындихтё фесты. Алы 
хъёуы, алы сыхы дёр ис, ёрдзёй 
курдиатджын, дзырдмё йё дзыпмё 
чи нё нывналдзён, ахём адёймёг-
тё. 

Зилгёйы цёрджытёй дёр ис 
«Хуыцауы ‘лгъыст» иблистё, се 
’взаг сёрдасёнёй цыргъдёр кё-
мён у. Сё иу – Джетёгъёз. Уар-
зы «Чермены цёссыгёй» йёхимё 
фёкёсын, фёлё йё зонд нё фе-
сафы. Айфыццаг дёр та кёмдёр 
хисты рухсаг загъта, стёй, ёвёц-
цёгён, иу хаттыл хъуыддаг нё бан-
цад. Цыдёр уыд, уёддёр дзёбёх 
«рёгъёдёй» изёрдалынгты йё 

хёдзар ссарынвёнд скодта. Иу ран 
йё фёндаг цъыфдзёстыты рёзты 
хъуамё дардтаид. Куыд хёстёг-
дёр кодта, афтё йё хъустыл хёф-
сыты уасын ёрцыд. Раст сё цыма 
ардаугё счынди, афтё бёстё сё 
сёрыл систой, нал ёнцадысты. Лёг 
куыд нё мёсты кодта. Иуафон дзы 
йё сёрён куы нал уыд, уёд зёх-
мё ныггуыбыр кодта, рёстёг ра-
цыд, цалынмё талынджы зёрдёйы 

фёндиаг дур ссардта, уёдмё, йё 
къух дард фёхаста ёмё йё цъы-
марайы астёумё фехста. Хуыцау 
дын ахём хорз ракёна – хёфсыты 
уасын исдугмё фёсабыр, сыбыртт 
нал хъуысыд. Джетёгъёз йёхицёй 
галы бузныг фёци ёмё цъыфдзас-
ты ’рдём дзуры:

– Гъеныр уал баздёхут ёмё уё 
мард бафснайут!..

 Историйы баззад  

Гёды Алексейы фырт Романов
Францы Национ библиотекёйы ис, 

махёй бирётён нё фёсонёрхёджы 
дёр чи нёй, ахём цымыдисаг гравюрё. 
«Московийы бёрзонд къниазы гёдыйы 
ёцёг портрет», 1663 азы фыст, чехаг 
нывгёнёг Вацлав Холлары куыст – иу-
нёг ахём хуызёг аивёдты историйы. 
Ныртёккё зындгонд куыд у, афтёмёй 
ацы портрет –хёдзарон цёрёгойы Уё-
рёсейы гравюрёйы ёппёты рагондёр 
ныв. Нывгонд та йыл ис паддзах Алексей 
Михаилы фырт Романовы уарзон гёды. 
Йё ном историйы нё баззад, фёлё 

нём уый хыгъд ёрхёццё йё зёрдё-
фёлмёнгёнён рагон портрет. Зынд-
гонд куыд у, афтёмёй уыцы заман Уё-
рёсейы ахём цёрёгойты нывтё тынг 
гыццыл уыд, кёд-иу искёд иуты нывтё 
конд ёрцыдысты, уёд цёрёгойты нё 
уыдысты, стёй портрет дёр мах нырык-
кон ёмбарынады хуызён нё уыд. Алек-
сей Михаилы фырты дуджы портреттё 
фыст цыдысты парсунёйы – портреты 
рагондёр жанры.

 Цымыдисаг цаутё  

Зындгонд адёмы 
цардёй 

Иухатт поэт 
Владимир Мая-
ковскийы бахъ-
уыд фысджы-
тёй йедзаг стыр 
залы ёмдзёв-
гётё кёсын. 
Ахём хъуыддаг 
ын фыццаг хатт 
нё уыди, фёлё 
пролетарон поэ-
тён ацы изёр 
бынтон ёндёр-
хуызон рау-
ад. Трибунёйё 

йе ‘мдзёвгётё куы каст, уёд, уыцы 
азты нымёц кёмён нё уыд, йё уыцы 
фыдаудёнгёнджытёй иу фёхъёр код-
та:

– Мёнён де’мдзёвгётё ёмбёр-
стгонд не сты! Цыдёр ёдылытё сты!..

– Уым тёссагёй ницы ис, дё сывёл-
лёттё сё бамбардзысты, – дзуапп 
ратта Владимир Владимиры фырт.

– Мё сывёллёттё дёр сё нё бам-
бардзысты! – дарддёр дзырдта хё-
рамзёрдё.

– Цёмён афтё дёлдзиныг кёныс дё 
сывёллётты, – мидбылхудгёйё загъта 
поэт. – Чи зоны, сё мад зондджын у, 
ёмё уыйёрдём фёуыдзысты.

Балхонёг Алек-
сандр Суворов 
сонт, ёдылы ми-
тёй хъуыстгонд 
уыди. Зёгъём, 
изёры ёхсёз 
сахатыл-иу ных-
хуыссыд, райхъал-
иу ёхсёвы дыу-
уё сахатыл, уыцы 
афон-иу йёхиуыл 
уазал дон ёр-
калдта ёмё-иу 
ныхъхъёр кодта: 
«Ку-ка-ре-ку!». Уыимё, бинаг цинтёй суанг 
инёлар-фельдмаршалы онг куы схёццё, 
уёд дёр хуыссыд хосыл. Дардта зёронд 
цырыхъхъытё, ёмё-иу ём кадджын уаз-
джытё куы ‘рбацыд, уёддёр-иу сё размё 
мидёггаг дзаумёттё ёмё ёхсёвхуыссён 
худы рацыд.
Размё ныббырсты сигнал дёр лёвёрд-

та йё уарзон «ку-ка-ре-ку»-йё, дзурынц, 
зёгъгё, дам, фельдмаршалы цин ын куы 
саккаг кодтой, уёд, бандётты сёрты гёп-
пытёгёнгёйё, дзырдта: «Ай сёрты дёр 
агёпп кодтон, уый сёрты дёр агёпп 
кёндзынён!» 
Суворов бирё уарзта йё дёлбар адёмён 

устытё курын ёмё сё чындзы дёттын, уы-
имё хицёнхуыз мадзалёй – рёнхъ-иу сё 
слёууын кодта, сё дёргъмё гёсгё-иу 
сё кёрёдзийён саккаг кодта ёмё-иу сё 
уыцы иу бон ссёдзгай ёмкъёйттёй баиу 
кодта, дзуар сыл бафтаугёйё.

Император Ни-
колай I нё уарз-
та музыкё ёмё-
иу афицертён 
ёфхёрды номыл 
равзарын кодта 
– кёнё гаупт-
вахтё, кёнё – 
Глинкайы опе-
рётём хъусын.
Император Ни-

колай I уазёг-
доны (туалеты) 

йё фыдёлты портреттё сауындзыны 
бардзырд ратта, Паддзах куыд бамба-
рын кодта, афтёмёй йын зын сахат ёх-
сызгон вёййы йё хёстёджыты ёххуыс 

ёнкъарын. Уый нё, фёлё ма Николай 
Павлович уырдём йё библиотекё дёр 
бахёссын кодта.

Артур Шопенгау-
эрмё уыд тынг хорз 
аппетит, ёмё дыууё 
лёджы бёрц хорд-
та. Ёмё-иу ын исчи 
куы бауайдзёф код-
та уый тыххёй, уёд-
иу сын дзуапп ратта, 
хъуыды дёр дыууё 
адёймаджы бёрц 
кёнын, зёгъгё. 
Дыууё адёймаджы 
бынатён-иу бафыста, цёмёй-иу йё разы 
мачи сбадтаид, уый тыххёй.
Сихор хёргёйё-иу алкёддёр хъёрёй 

ныхас кодта йё пудель Артамонимё, стёй-
иу ём, куыдз йёхи хорз куы дардта, уёд 
дзырдта ёрмёстдёр «Сымах» ёмё «су-
дарь», йё хицауы зёрдёхудты-иу куы ба-
цыд, уёд та – «ды» ёмё «адёймаг». 

Зигмунд Фрейд топ-
пы кёсёнёй каст му-
зыкёмё. Йё хойы пи-
анино аппёрста ёмё, 
музыкё кём хъазыд, 
уыцы ресторантём нё 
цыд.

Хантер Томпсон, йё 
роман «Страх и нена-
висть в Лас-Вегасе»-йыл 
ын киноныв куы истой, 
уёд ёрбацыд киноисён 
фёзмё. Рауль Дьюкы 
ролы хъазыд Джонни 
Депп. Фыссёг, тынг ра-
сыг уёвгёйё, зындгонд 
артисты йёхёдёг сёлвыдта. Афтёмёй 
Джони Деппы сёрыл стыр цёгёр фёзынд.

Америкёйы Иугонд 
Штатты ёртыккаг прези-
дент Томас Джефферсон 
йёхи къухтёй сарёзта 
йё цырты дуры дизайн 
ёмё йыл ныффыста 
текст, президент кёй 
уыд, уый дзы нё баца-
монгёйё. 

Америкёйы Иугонд 
Штатты ёхсёрдёсёймаг 
президент Авраам Лин-
кольн йё сёрыл дард-
та бёрзонд сау цилиндр 
ёмё дзы дардта фыстё-
джытё, финансон доку-
менттё, закъоны проекттё 
ёмё бёрёггёнёнтё.

XX ёнусы китайаг пад-
дзахадон ёмё полити-
кон архайёг Мао Цзэдун 
йё дёндёгтё никёд 
ныссыгъдёг кодта. 
Ёмё-иу ын куы загътой, 
уый ёнёгигиенон хъуыд-
даг у, зёгъгё, уёд-иу 

сын дзуапп ратта: «Сымах искёд фед-
тат тигры йё дёндёгтё сыгъдёггён-
гё?» 

Англисаг футболист Дэвид 
Бекхэм ёнёфснайддзинад 
нё быхсы. Йё алыварс цы 
предметтё ис, уыдон хъуа-
мё сё хуыз, формё ёмё 
асмё гёсгё ёмбырдгонд 
уой, нымёцмё гёсгё та 
хъуамё къёйттё уой.

Металлоизделия: 
ворота, двери, 

навесы из лексана, 
металлоконструкции 
любой сложности.

Тел.: 
8-928-928-88-24.

Кладка каминов, мангалов, 
отопительно-жаровочных комплексов,
осетинских печей под газ и под дрова.

Гарантия работы – 30 лет.
Работают профессионалы.

Тел.: 8-988-830-81-12 (Ирбек); 
8-928-484-24-58 (Хамиц). 

 Спортивон фидиуёг 

Газет "Рёстдзинад"Газет "Рёстдзинад"
хицён адёймёгтё, куыстуёттё, коо-

перативтё, алыхуызон фирмётё, киноте-
атртё, клубтё ёмё салонтёй асламдёр 
ёргътёй исы алыхуызон хъусынгёнинёг-
тё — бёрёгбёттё, куывдтё, чындзёх-
сёвтё ёмё райгуырён бонты фёдыл 
арфётё, тёфёрфёстё, мысён бонты 
ёрмёджытё, рекламё, уыимё — газеты ра-
дон, науёд та хёстёгдёр номыртём.
КУСГЁ БОНТЁ — къуырисёр, дыццёг, 

ёртыццёг, цыппёрём, майрёмбон (9 саха-
тёй 18 сахатмё).

25-67-0325-67-03

"Ð¸ñòäçèíàä" ö¸óû êúóûðè 5 õàòòû

Ãàçåò óàäçû ÐÖÈ-Àëàíèéû Ìûõóûð ¸ì¸        
äçûëëîí êîììóíèêàöèòû êîìèòåò.

Ãàçåò ðåãèñòðàöèãîíä ¸ðöûä Áàñòäçèíàäû, 
èíôîðìàöèîí òåõíîëîãèò¸ ¸ì¸ äçûëëîí 

êîììóíèêàöèòû êúàáàçû àðõàéäì¸ ö¸ñòäàðäû 
ôåäåðàëîí ñëóæá¸éû ÐÖÈ-Àëàíèéû óïðàâëåíèéû 

2023 àçû 10 îêòÿáðû 
(ðåãèñòðàöèîí íîìûð ÏÈ ¹ ÒÓ 15-00162)

Сёйраг 
редакторы 
хёдивёг
БУТАТЫ 
Эльзё

Сёйраг редакторы исён уат – 25-96-27. 

Уацхёсджытё: Саутёты Тамилё, Татьяна Шеходанова (къамисёг) – 25-96-31, 

ðàóàãúäû ïàéäàãîíä êóû ö¸óà, ó¸ä õúóàì¸, ̧ í¸ì¸íã, 

Офсетон мыхуыр
1.88 мыхуырон сыфы.

Газет цёуы къуыри фондз хатты. 
Индекс 53901. Тираж 2477. 

Заказ № 1125.
Мыхуырмё

хъуамё фыст ёрцёуа – 18.00.
Мыхуырмё фыст ёрцыд – 18.00. 

Email: rastdzinad@mail.ru
Сайт: www.rastdzinad.ru

Инвентаризация плодового сада!
Профессиональный садовод, 

после визуальной оценки сада, срубит старые, 
выработавшие свой ресурс плодовые деревья.

Работаю по принципу «Как себе!»
Тел.: 8-928 856-90-89; 

8-928-856-90-83 (Руслан). 

Для повышения 
плодородия почвы продаем лучшее 

органическое удобрение – 
конский перегной в мешках. 

Доставка. 
Тел.: 8-928-856-90-89; 

8-928-856-90-83
(Руслан).

Цыппёрём хатт мыхуыры ра-
цыд Цгъойты Хазбийы чиныг 
«Ирон царды ёгъдёуттё». Адём 
та йыл ёхсызгонёй сёмбёл-
дысты. Балхёнён ёй ис Мы-
хуыры хёдзары дыккёгём
уёладзыджы, йё аргъ – 500 
сомы. Бадзурён ис Тая До-
ронинамё ахём телефонтёй: 
8-928-483-46-51; 25-92-72.

Номыры радхёссёг редактор — Касаты Батрадз.
 Дизайн: 1-аг фарсён — Рубайты Нелли; 
 2-аг фарсён — Гуыцмёзты Зёринё;   
 3-аг ёмё 4-ём фёрстён — Халиты Изё.
 Корректортё: 1-аг фарсён  — Гаглойты Наташё; 
         2-аг фарсён — Хъойбайты Галинё;
                     3-аг фарсён — Дзоцъиты Тамарё;
         4-ём фарсён – Кёлухты Фатимё.

РЕКЛАМЁ, ХЪУСЫНГЁНИНЁГТЁ

ФЁРСЫРДЁМ: 1.Бердзенаг  мифты  хъайтар. 3. Куывд-
гонд ёрдзы хъёбысы. 7. "Авд  хо"-йы  стъалытёй иу. 8.Чы-
сыл  цёугёдон. 9. Къахы  хай. 11. Швециаг эстрадон  ан-
самбль. 12.  Хъёддаг  маргъы  мыггаг. 14. Иу уёнг чи аразы, 
ахём дыууё хъёлёсоны. 16. Хицауадёй хатыр  фыдгён-
джытён.18. Паддзахад  Европёйы. 20. Ёмбыд  фёлдёхт  
бёлас. 21.  Донёй  слёгъзуёвёг тымбыл  дур. 24.  Горёт 
Ульяновскы  облёсты. 26. Ёрмдёсныйы  кусён  тёрх. 28.  
Сурётгёнён  аивады хуыз. 32.  Цыргъаг. 33.  Хёблиаты  
Сафары  уацау "Ёхсёрыл сыфтёр нал  хёцы"-йы архайёг. 
34.  Тёккё къаддёр ёнёхъён  нымёц. 36. Зайёгой. 37. 
Рагон хорбарён  иуёг. 38.  Топпыхосёй  иу ёхстваг  ба-
рён. 39. Мёнгард  ёмё  хинёйдзаг адёймаг. 

БЫНЫРДЁМ:  1.  Сывёллётты хъазт. 2. Кёнгё митё-
гёнёг,  къленц. 4.  Искёмёй, истёмёй  хабар  кёнын. 5. 
Бёласы  мыггаг. 6.  Ёхгёд бёхуёрдон. 7. Ирон мифоло-
гийы  стыр  ёмё  тёссаг калм. 10.  Дидинёг. 11. Фёткъу-
ыйы мыггаг. 13. Суг ёвёрён  бынат  хёдзары. 14.  Зылды  
хицау. "Дзауы ма…  куы  бадти". 15.  Дызёрдыг,  гуырысхо  
кёнын. 17.  Сайтан,  хёйрёг. 19. Хъёу Хуссар Ирыстоны. 
22. "…фёлдахы  йё  сыфтё, дёу  хоны ёнусон  хёстон". 
(Асаты  Реуаз). 23.  Цалдёр зёлы ёмрёстёджы  гармо-
нион  ёгъдауёй  иумё. 25. Сёры  цармы  низ. 27. Ирон 
сылгоймаг-фыссёджы  ном. 29. Литературон уацмыс. 30. 
Арткалёг хох. 31. Ногёй рацарёзт. 35.  Паддзахады нысан. 
37. Чысыл хъёд.

Дзырдбыд

Дзуаппытё 3 октябры мыхуыргонд дзырдбыдён 
ФЁРСЫРДЁМ: 1. Къурупа. 4. Мёнгард. 9. Наиб. 11. 

Ахъаз. 12. Нинё. 14. Ватт. 16.Итон. 18. Момбаса. 19.  Са-
неев. 21. "Турист". 23.  Рудзынгёмбёрзён. 24.  Цёукъа. 
27.Гёрёзе. 30. Ёвгёнён. 31. Сауи. 33. Мысы. 35. Лами. 
36. Асёмё. 37. Асин. 38. Новалис. 39. Никитин.

БЫНЫРДЁМ: 1.  Кёндыс. 2.  Раба. 3.  Платов. 5.  Ёв-
зист. 6. "Гино". 7.  Дзёгот. 8.Хъёбысёйхёцёг. 10. Ивон. 
13. Инди. 15. Тменыхъёу. 17. "Таухёрёны". 20. Акулё. 
22.Ссёдз. 24. Цъылын. 25. Уысм. 26. Авиаци. 27. Гёмёзи. 
28. Ёмыс. 29. Есенин. 32. "Аида".34. Саби.

 Ёхсызгон цау  

«Космосон кълас» – 
Мёскуыйы

Къомайты Русланы номыл Космонавтикёйы скъо-
лайы «Космосон кълас» Ёппётуёрёсеон конкурс 
«Космосон турнир»-ы кёй фёуёлахиз, уый йё 
ахуырдзаутён фадат ратта фыдыбёстаг ракетон-кос-
мосон къабазы раззагдёр уагдёттимё базонгё кёны-
нён.
Сё балцы рёстёг лёп-

путё ёмё чызджытё уы-
дысты Ю.А.Гагарины номыл 
Космонавттё цёттёгёнён 
центры фондз объекты ёмё 
базонгё сты космонавттё 
цёттёгёнён инфраструк-
турёимё – центрифугё 
ёмё гидролабораториимё.
Сё программё уыдис 

хъёздыг, бабёрёг кодтой 

Ракетон-космосон корпора-
ци «Энерги», уымёй уёлдай 
ма – куыстуаты дыууё му-
зейы ёмё дзы федтой ра-
кетон техникёйы историон 
хуызёгтё, уыдонимё – ра-
кетётё Р-1 ёмё Р-7.

«Космосон кълас»-ы хъо-
мылгёнинёгтё ма уыдысты 
Космонавтикёйы музейы 
ёмё дзы архайдтой космо-

сы тыгъдад ёрхион кёныны 
(освоение) ёмё фыдыбё-
стаг космонавтикёйы рёз-
ты историйы тематикон про-
граммё ёмё экскурсийы.
Балцы профессионалон 

хайы кёронбёттёны иры-
стойнаг чызджытё ёмё 
лёппутё бабёрёг кодтой 
С.А.Лавочкины номыл На-
укон-кондадон иугонд. «Кос-
мосон кълас»-ён сарёзтой 
экскурси куыстуаты музейы, 
уыйфёстё та – фидё-
ны специалистты нысанон 
ахуырад ёмё профессиона-
лон цёттёдзинады фарста-
тыл цёлхёмбырд.

Фембёлд сарёзта кадрты 
службёйы разамонёг Свет-
лана Коган. Архайдтой ма 
дзы куыстуаты минёвёрт-
тё, уыдонимё – цёттёгё-
нён ёмё рёзты хайады хи-
цау Марина Ефремова.
Уёлдай зёрдёмёхъар-

гёдёр уыдысты Марина 
Викторы чызджы ныхёстё 
Къомайты Русланы тых-
хёй. Куыд фёбёрёг код-
та, афтёмёй не ‘мзёххон 
ёрмёст курдиатджын кон-
структор нё уыд, фёлё 
йё куыстуаты мысынц йё 
зёрдёхёлардзинад ёмё 
ёххуыс раттынмё цёттё-
дзинады тыххёй.

«Космосон кълас»-ы 
ахуырдзаутё ацы балцы 
руаджы федтой къабазы 
раззагдёр куыстуётты ар-
хайд, базонгё сты фыды-
бёстаг космонавтикёйы 
историимё ёмё ракетон-
космосон къабазы дарддё-
ры профессионалон рёзты 
гёнёнтимё.
Къомайты Русланы номыл 

Космонавтикёйы скъола 
йё размё ‘вёрд нысан-
тё ёххёст кёны национ 
проект «Фёсивёд ёмё 
сывёллёттё»-йы фёлгё-
ты, ёмё ахём фембёлдты-
тё ахсджиаг сты – скъола-
дзаутён фадат дёттынц, цы 
зонындзинёдтё райсынц, 
уыдон реалон дёсныйёд-
тимё сбёттын ёмё кос-
монавтикё ёмё ракетётё 
аразыны къабазы сё дард-
дёры ахуыры фидёнмё 
акёсынён.

АГЪНАТЫ Алетё

Тёхджыты ахуырадон фёлтёрёнтё
Цёгат Ирыстоны ацы бонты 35 азмё фыццаг хатт 

арёзт ёрцыдысты уёлбёрзонд ахуырадон фёлтёрён-
тё Уёрёсейы национ иугонд командё ёмё тыхджын-
дёр тёхджытё –планеристтён. 
Ёнёхъён мёйы дёргъы 

уёларвон астё ёвдис-
дзысты сё арёхстдзинад 
ёмё кёрёдзийён хай 
кёндзысты сё зонындзи-
нёдтё ёмё фёлтёрд-
дзинадёй.
Дзёуджыхъёумё ёр-

бацёуын уыцы спорт-
сментё сёхицён кадыл 
нымайынц, уымён ёмё 
Ирыстоны арвы тыгъдады 

раздёры рёстёг ёвёрд 
ёрцыдысты, абоны онг 
дёр кёй нёма «афёл-
дёхтой», ахём рекордтё. 
Национ иугонд коман-

дёйы сбортё сарёз-
той Уёрёсейы Планерон 
спорты федераци ёмё 
Д з ё у д ж ы х ъ ё у ы 
ДОСААФ-ы аэроклуб.

ГАПБАТЫ Алетё

 Дыгуры район  

Практикон ёгъдауёй архайынц
Дигорайы горёты дыккёгём скъо-

лайы ахуырдзауты цалх кёнынц ёнё-
пилотон тёхёг аппараттимё практи-
кон ёгъдауёй архайыныл. 
Ахуырты рёстёг чызджытё ёмё 

лёппутё райхалынц ёмё фёстёмё 
сёмбырд кёнынц квадрокоптертё, 
дронтимё архайынц профессиона-
лон симулятортыл. Уымёй уёлдай ма 
скъоладзаутё сёхи арёзт модель-
тё дёр фёлварынц, ёнтыстджынёй 
сёхи ёвдисынц республикон ёмвё-
зады ерысты.
РЦИ-Аланийы Ахуырад ёмё на-

укёйы министрады куыд фёбёрёг 
кодтой, афтёмёй ахём ахуыртё сты 
иттёг хорз мадзал техникон фёлтёр-
ды рёзтён, курдиёттё раргом кёнын 
ёмё сё фидёны чи бахъёудзён, 
ахём фёлтёрддзинад райсынён. 
Ацы ахуыртё арёзт цёуынц национ 

проект «Ёнёпилотон авиацион систе-
мётё» сёххёст кёныны фёлгёты.

БУТАТЫ Азёмёт

Дзюдо

«Ёвзист» ёмё уал «бронзё»...

Азербайджаны сёйраг горёт Бакуйы дзюдойё цы дунеон чемпионат 
цёуы, уый ёрёмбырд кодта 93 бёстёйё 622 тыхджындёр спортсмены: 
335 нёлгоймаджы ёмё 287 сылгоймаджы. Тох цёуы хёрзиуджыты 14 
комплектыл. 
Ирыстоны тынг лёмбынёг кё-

сынц ерыстём, уымён ёмё дзы 
не‘мзёххонтё архайынц – Таймазты 

Мёдинё ёмё Тасойты Инал, Ко-
цойты Зелим, Цъыккаты Зелим ёмё 
Хъайсынты Мёдинё та сты Азер-

байджаны иугонд командёйы уёнг-
тё.

27-аздзыд ирон дзюдоист Цъык-
каты Зелим хёцыд 81 кг уёзы ёмё 
кёронбёттёнмё уёндон къахдзёф-
тёй рацыд. Сыгъзёрин майданыл тох 
кодта дунеон ёмё Европёйы ёртё 
хатты чемпион Тато Григалашвилии-
мё Гуырдзыйы Республикёйё. Тох 
рауад уёззау ёмё ёрхёццё "голден 
скора"-мё (уёлёмхасён рёстёг), 
ёмё ам, хъыгагён, гуырдзиаг гыццыл 
тыхджындёр разынд. Фембёлды фё-
стаг минутыл Григалашвили Зелимы 
рёдыдыл рацахста ёмё бакуыста уё-
лахизон "вадза-ари". Афтёмёй ирон 
лёппу рамбылдта ёвзист майдан.
Таймазты Мёдинё хёцыд 70 кг 

уёзы ёмё схызт пьедесталы ёртык-
каг къёпхёнмё. Бронзё майданыл 
тох кодта сербиаг спортсменкё Алек-
сандра Андричимё ёмё йыл фёуё-
лахиз, «юко»-йё йё аппаргёйё. 
Мёдинё у Токиойы Олимпиадёйы 

бронзё майдан рамбулёг, Бакуйы 
хёрзиуёг та у йё дыккаг «бронзё» 
дунеон чемпионатты.


	1
	2-а
	3
	4

